
 

 

Peb Tej Lus Cog Tseg Los Saib Xyuas thiab Tiv Thaiv Koj 
 
Tej dej num ntawm Cov Tub Ceev Txoj Cai Txog Kev Hla Teb Chaws Tej Ciaj Ciam (ICE) 
 
Hloov Kho Tshiab: Lub Ib Hlis Tim 16, 2026 
 
 
Vim Cov Tub Ceev Txoj Cai Txog Kev Hla Teb Chaws Tej Ciaj Ciam (ICE) tej dej num twb ntxiv tuaj kom 
ntau zog rau hauv peb lub zej zog mas, North Memorial kev cog lus los muab kev saib xyuas zoo tshaj rau 
peb cov neeg mob yog qhov tseem ceeb tshaj plaws. Peb muaj tej tsab cai uas twb kav ntev los lawm thiab 
tej txheej txheem thaum twg cov tub cev xwm thov ib yam dab tsi ntawm peb. Tej tsab cai pab kom peb: 
 

• Tiv thaiv cov neeg mob thiab peb cov neeg ua hauj lwm cov ntaub ntawv. 
• Sib txuas lus dhau tej kev sib tiv tauj uas raws txoj cai lij choj 
• Coj raws li cov txheej txheem uas twb txhim tsa lawm kom thiaj yoog txoj cai thiab kom muaj kev 

nyab xeeb. 
 

Peb muaj tej yam no kom thiaj txhawb nqa txhua tus tib neeg uas xav tau kev saib xyuas nyob rau ntawm 
peb ib qho chaw kho mob twg los xij. Koj yuav tsum tsis txhob zam kev saib xyuas kho mob uas koj yuav 
tsum txais. Peb nyob ntawm no kom thiaj pab koj.  
 
 
Cov lus uas nquag nug 
 
Puas tau muaj dab tsi hloov ntsig txog txoj kev uas North Memorial Health saib xyuas cov neeg mob 
uas twb raug ntawm cov tub ceev txoj cai txog kev hla teb chaws tej ciaj ciam? 

• Tsis tau. Qhov uas ib tug neeg twg tau hla teb chaws los sis tsis hla yeej yuav tsis hloov peb txoj kev 
lav ris los muab kev saib xyuas zoo tshaj rau txhua tus neeg mob. Peb saib xyuas txhua tus neeg 
mob nrog rau kev rau siab, kev khuv leej, thiab kev hwm. Peb cov ntsiab cai los tiv thaiv, khaws cia 
kom txhob pub lwm tus paub, thiab kev coj raws li txoj cai lij choj tseem zoo li qub. 

 
North Memorial Health ua dab tsi thaum ICE xa moo thov ntaub ntawv tuaj? 

• North Memorial Health tseem yuav coj raws li txoj cai lij choj ntsig txog kev hla teb chaws tej ciaj 
ciam thiab tsuas yuav pub ntaub ntawv rau cov tub ceev xwm - suav nrog ICE - thaum twg txoj cai lij 
choj txib kom peb thiaj muab pub. Nov suav nrog kev thov ntaub ntawv raws li txoj cai lij choj, cov 
ntawv pub cai tshawb fawb, los yog thaum lub tsev hais plaub txib kom teb. Peb tsis tso ntaub ntawv 
tawm los yog pub cai rau neeg tshawb nrhiav cov chaw uas saib xyuas neeg mob yog tias tsis tau 
coj raws li txoj cai lij choj tus txheej txheem. 

 
North Memorial Health puas yuav nug txog ib tug neeg kev hla teb chaws tej ciaj ciam? 

• Tsis yog. Peb tsis sua ntaub ntawv txog kev hla teb chaws tej ciaj ciam vim peb twb tsis tas muaj 
ntaub ntawv ntawd kom thiaj saib xyuas neeg mob. 

 
Kuv qhov kev hla teb chaws tej ciaj ciam puas yuav raug kuv lub peev xwm txais kev saib xyuas kho 
mob? 



 
 

    

• Tsis yog. North Memorial Health yuav muab kev saib xyuas rau txhua tus neeg mob txawm hais tias 
lawv twb hla teb chaws tej ciaj ciam los xij peem. Koj qhov kev nyab xeeb thiab kev noj qab nyob 
zoo yog qhov tseem ceeb tshaj. 

 
Cov tub ceev xwm puas nkag tau tej qho chaw saib xyuas neeg mob? 

• Cov tub ceev xwm lawv muaj cai nyob rau hauv tej qho chaw rau sawv daws xws li cov kev taug, 
qhov chaw noj mob, cov chaw tos, cov chaw tos txais neeg, cov chaw sab nraum zoov thiab chaw 
nres tsheb. Lawv tsis muaj cai nkag neeg mob ntiag tug qhov chaw txais kev saib xyuas kho mob 
tsuas yog lawv muaj ntawv pov thawj ntawm lub tsev hais plaub los sis lawv coj ib tug neeg tuaj uas 
lawv twb ntes los lawm. 

 
Kuv yuav ua li cas yog kuv pom ICE nyob ze North Memorial Health ib lub tsev kho mob los yog ib 
qho chaw kho mob twg? 

• Nyob tus tus thiab txais yuav kev saib xyuas ntxiv mus. Peb pab pawg neeg twb txais kev cob qhia 
kom paub ua li cas thaum muaj li no thiab yuav coj raws li cov txheej txheem lij choj thiab kev nyab 
xeeb. 

 
Yog kuv tsis txaus siab tuaj kiag rau qhov chaw kho mob rau ib qho nas maim, puas muaj kev saib 
xyuas kho mob dhau lub khoos pis tawj? 

• Feem ntau peb tej qho nas maim yuav muab hloov tau kom thiaj sib ntsib dhau lub khoos pis tawj es 
tsis yog tim ntsej tim muag. Koj thov tau kom hloov qhov nas maim zoo li ntawd, es peb mam li ua 
txhua yam uas peb ua tau kom thiaj hloov qhov nas maim. Muaj ntaub ntawv ntxiv txog kev saib 
xyuas dhau lub khoos pis tawj nyob ntawm no: 
https://northmemorial.com/make-an-appointment/virtual-doctor-visits/. 

